
Frumvarp til laga
um

breyting á lögum nr. 32, 20. október 1905, um málaflutningsmenn 
við landsyfirdóminn i Reykjavík.

(Lagt fyrir alþingi 1913).

1. gr. laganna orðist þannig:
Hverjuin þeim, sem fullnægir eftirfarandi skilyrðum, getur ráðherra ís- 

lands veitt alment leyfi til málfærslustarfa við landsyfirdóminn:
1. Að hlutaðeigandi hafi leyst af hendi fullkomið lagapróf, er aðgang veitir að 

embættum hjer á landi, sem lögfræðingar eiga að skipa, sbr. 4. gr. laga nr. 
38, 16. nóvember 1907, og lög nr. 36, 11. júlí 1911.



2. Að hann hafi að loknu fullnaðarprófi fengist í 3 ár við málfærslustörf ann- 
aðhvort á eigin hönd eða á skrifstofu málaflutningsmanns, eða um jafnlangan 
tíma gegnt embætti eða stöðu, sem lögfræðisprófs er krafist til, eða unnið á 
skrifstofu við slík embætti.

3. Að hann fullnægi að öðru leyti þeim skilyrðum, sem útheimtast til þess að 
geta fengið embætti hjer á landi.

Hver sá, er slíkt leyfi fær, skal áður en leyfisbrjefið er afhent honum, 
undirrita eiðstaf urn að hann skuli flytja þau mál, sem honum verður trúað fyrir, 
með alúð og trúmensku, og í hvívetna rækja störf sín ráðvendnislega og með 
samviskusemi.

Málaflutningsmaður fyrirgerir þessum rjetti sinum, ef hann veröur sekur 
i broti, er að almenningsáliti er svivirðilegt, eða missir fjárráð sín.

Athugasemdir við lagafrumvarp þetta.

Málaflutningsmannafjelag íslands hefir farið þess á leit við stjórnina að 
lögum nr. 32, 20. október 1905, um málaflutningsmenn við landsyfirdóminn, verði 
breytt þannig, að alment leyfi til málfærslumannsstarfa við landsyfirrjettinn verði 
eftirleiðis bundið því skilyrði, að hlutaðeigandi lögfræðingur hafi áður fengið 
nokkra æfingu við málfærslustörf eða önnur lögfræðisstörf.

Þá er nefnd lög voru sett, þótti ekki fært að setja þess konar skilyrði 
fyrir umræddu leyfi, með því að þá var ekki til nein málaflutningsmannastjett í 
Reykjavík, og sú venja hefir skapast að lögfræðingar fá þegar að afloknu prófi 
alment leyfi sem yfirrjettarmálaflutningsmenn. .

Nú eru hjer i bænum um 20 yfirrjettarmálaflutningsmenn, og eins og við- 
skiftalífið er hjer á landi, verður þetta að minsta kosli að teljast fullnægilegt.

Þar sem nú málaflutningsmennirnir eru orðnir svo margir, virðist timi 
komin til þess að krefjast að þeir, er fást við flutning mála, að minsta kosti fyrir 
æðri rjettum, hafi áður fengið nokkra æfingu við lögfræðisleg störf, en það er 
auðsætt að slíkt ákvæði er mikilsvarðandi trygging almenningi fyrir rjettri með- 
ferð mála fyrir rjettinum.


